
                   DEN NORSKE KYRKJA

                Gol og Herad sokneråd

Møtebok

for

GOL OG HERAD FELLESRÅD

Møte onsdag 15.01.2020 

Møtestart:
kl 11.00   på møterom 345 på Gol kommunehus

Møteslutt:

kl 12.10


Til stade:



Medlemer:
Gunn Astrid Frøysok, Jorunn Viljugrein Stake, Olveig Synnøve Engene, Ole Dag Møllerplass, Hilde Midtgård, Evi Anita Torp, Inger Lagmannsgård og Heidi Granli.

Varamedlem:
Bjørg Møllerplass.

Andre:

Anne Gerd Jorde, sekretær  

Forfall:
Wenche Dahl-Michelsen Fløysand og Arne Jensen (prostiprest)
SAKER:

FR-sak  01/20:
Godkjenning av møteprotokoll frå møtet 13.11.2019

FR-sak  02/20:
Val av medlemer til administrasjonsutvalet

FR-sak  03/20:
Val av medlemer til forhandlingsutval

FR-sak  04/20:
Val av medlemer til arbeidsutval

FR-sak  05/20:
Budsjett for Gol og Herad sokneråd 2020

FR-sak  06/20:
Sletting av bankkontoar og Vipps

FR-sak  07/20:
Signaturrett for det nye soknerådet

FR-sak  08/20:
Rapport etter el-tilsyn – orienteringssak

FR-sak  09/20:
Ny HMS rutine og sjekkskjema for el-kontroll

FR-sak 10/20:
Avviksmelding

FR-sak 11/20: 
Orienteringar
FR-sak 01/20:  GODKJENNING AV MØTEPROTOKOLL  FRÅ MØTE 13.11.2019
Arkiv 012.2

Saksdokument:

1.Møtebok frå møtet 13.11.2019

Dokumentet  ligg ved saka.

Saksopplysningar:

	Møtebok frå møtet i Gol kyrkjeleg fellesråd i møte 13.11.2019 vert lagt fram for eventuelle korrigeringar og til godkjenning.  


Framlegg  til vedtak:

Gol kyrkjeleg fellesråd godkjenner møteboka frå 13.11.2019
Gol og Herad sokneråd i møte 15.01.2020

VEDTAK :

Gol kyrkjeleg fellesråd godkjenner møteboka frå 13.11.2019
FR-sak 02/20: VAL TIL ADMINISTRASJONSUTVAL (PARTSAMANSETT UTVAL)



PERIODEN 2020 -2023.




Arkiv: 002.33
	Saksdokument:

1. Kyrkjelova § 35: « Medbestemmelse og tariffavtaler»

2. Hovudavtala for KA-området § 10-1: « Administrasjonsutval/partsamasett utval.

3. Lokalt reglement for Administrasjonsutvalet vedteke i Gol kyrkjeleg fellesråd  sak 08/08.

Saksopplysningar:

Både ut frå kyrkjelova § 35 og Hovudavtalen for KA sitt tariffområde skal det opprettast eit administrasjonsutval for handsaming av saker som gjeld forholdet mellom fellesrådet som arbeidsgjevar og dei tilsette, med mindre partane avtaler at slike saker skal handsamast på annan måte.

Gol og Herad sokneråd har arbeidsgjevaransvar for dei tilsette ved kyrkjekontoret med unnatak av soknepresten som har prosten som sin overordna. 

Administrasjonsutvalet handsamar blant anna saker som gjeld verksemda sin personalpolitikk. Administrasjonsutvalet tilset også i faste stillingar der fellesrådet har arbeidsgjevaransvaret utanom kyrkjeverjestillinga, der soknerådet sjølv tilset.

Administrasjonsutvalet skal vera samansett av arbeidsgjevarrepresentantar og arbeidstakarrepresentantar. I saker som gjeld tilhøvet mellom arbeidsgjevar og arbeidstakar, har dei tilsette rett til å vere representert med mindre partane har avtala at sakene skal handsamast på annan måte.

Gol kyrkjelege fellesråd vedtok i sak 08/08 eit lokalt reglement for administrasjonsutval.  Det er ikkje enno revidert noko reglement etter at sokna vart slege saman. Reglementet seier at «administrasjonsutvalet består av 2 medlemer valt av og frå fellesrådet og 1 medlem peika ut av og blant arbeidstakarane. Valet gjeld valperioden for soknerådet – for denne perioden 4 år. Det skal også veljast personlege varamedlem både for arbeidsgjevar – og arbeidstakar representantane. Fellesrådet vel leiar og nestleiar blant arbeidsgjevarrepresentantane i utvalet.»

Det er naturleg at soknerådet som nå har arbeidsgjevarfunksjonen, får denne rolla som fellesrådet på den tid hadde.

Dei tilsette utnemner sitt medlem og varamedlem sjølve. For komande periode er ikkje dette valet gjort enno.

For tidlegare periodar har leiar og nestleiar i fellesrådet vore valt som faste medlemer i administrasjonsutvalet.




Framlegg til vedtak:
Ingen framlegg til vedtak.
Gol og Herad sokneråd i møte 15.01.2020

VEDTAK :

	Følgjande vart valt til administrasjonsutvalet for perioden 2020-2023:

Faste medlem                                                                    Personlege varamedlem

	Leiar:          Gunn Astrid Frøysok                                     Olveig Synnøve Engene
Nestleiar:    Jorunn Viljugrein Stake                                 Inger Lagmannsgård


	FR-sak 03/20: VAL TIL FORHANDLINGSUTVAL 2020-2023

	


Arkiv:
002.34

	Saksdokument:

1. Kyrkjelova § 35: «Medbestemmelse og tariffavtale».

2. Hovudavtalen for KA-området § 3-2: «Forhandlinger om lokal særavtale».


Saksopplysningar:

Gol og Herad sokneråd har m.a. ansvar for å førebu og gjennomføre lokale lønsforhandlingar for dei fellesrådstilsette. Representantar for dei tilsette har i følgje kyrkjelova møte- og talerett i underutval som handsamar saker som gjeld forholdet mellom arbeidsgjevar og dei tilsette. Dette gjeld ikkje saker der arbeidsgjevar førebur lokale forhandlingar med arbeidstakarar, arbeidskonfliktar, rettstvistar med arbeidstakarar eller oppseiing av tariffavtaler.

Forhandlingsutvalet trer i kraft dei åra det er lokale lønsforhandlingar, Dei har også årlege resultatvurderingssamtaler med kyrkjeverje som er grunnlaget for fastsetting av løn til kyrkjeverje.  Kyrkjeverja si løn vert berre regulert ved lokale forhandlingar og følgjer ingen sentrale oppgjer.

Vurdering: 
Gol kyrkjeleg fellesråd har i dei siste periodane hatt eige forhandlingsutval. 

Forhandlingsutvalet har då vore dei same representantane som utgjorde arbeidsgjevarsida i partsamansett utval (administrasjonsutval).

Dette er ein fordel sidan lokale forhandlingar er ein del av arbeidet som administrasjonsutvalet gjer, men i lokale forhandlingar har ikkje dei tilsette møte - eller uttalerett., jf. § 35 i kyrkjelova.

	Framlegg til vedtak:


Gol og Herad sokneråd sine medlemer i partssamansett utval utgjer soknerådet sitt forhandlingsutval. Varamedlem til forhandlingsutvalet er dei same som til partssamansett utval.

Gol kyrkjeleg fellesråd i møte 15.01.2020

VEDTAK:

Gol og Herad sokneråd sine medlemer i partssamansett utval utgjer soknerådet sitt forhandlingsutval. Varamedlem til forhandlingsutvalet er dei same som til partssamansett utval.

FR-sak 04/20:
VAL  TIL  ARBEIDSUTVAL (AU) 2020-2023












Arkiv: 002.3

Saksdokument: 

1. Kyrkjelova § 13: Medbestemmelse og tariffavtaler.

2. Delegasjonsreglement for Gol kyrkjelege fellesråd

Dokument 2 ligg ved saka.

Saksopplysningar:

I kyrkjelova §13 heiter det;

”Kirkelig fellesråd kan gi lederen eller denne og minst 2 av rådets medlemer (arbeidsutval)

fullmakt til på saklig begrenset områder å treffe avgjørelser i saker som skulle ha vært avgjort av rådet. Avgjørelser som er truffet med hjemmel i slik fullmakt skal refereres i første møte etter at avgjørelsen er truffet.”

Gol kyrkjeleg fellesråd har dei siste periodane hatt eit slikt arbeidsutval (AU)

Dette utvalet har vore samansett av  rådsleiar, sokneprest og kyrkjeverje. AU har hatt fullmakt på sakleg avgrensa område til å treffe avgjersle som skulle ha vore handsama i rådet. Fullmakta er avgrensa til saker av ikkje-prinsipiell art og utan økonomiske konsekvensar for fellesrådet utover det som er gitt i delegasjonsreglementet. 

AU sine oppgåver vil m.a. vere å bistå kyrkjeverja i enkeltsaker og eventuelt i personalsaker, samt førebu  tilsettingar og møter i fellesrådet når dette er nødvendig.”

Vurdering: 

Enkelte gonger kan det oppstå saker som må handsamast raskt.  Dette kan vera saker av ulik karakter som til dømes saker i samband med gravlegging.  Slike saker må få ei rask avgjerd og kan ikkje vente på eit ordinært møte.  Det kan også oppstå andre saker som må avgjerast raskt.  Med eit AU som har eit delegert mynde, slepp ein å innkalle heile fellesrådet (FR) til ekstra møter ved slike høve.
Framlegg til vedtak:

1. Gol og Herad sokneråd vidarefører ordninga med arbeidsutval (AU) i perioden 2020-2023. 

2. Rådsleiar, sokneprest og kyrkjeverje utgjer arbeidsutvalet.

3. AU får delegert mynde til å treffe avgjersle som må handsamast raskt og som ikkje er av prinsipiell art  eller har  økonomisk konsekvens for fellesrådet utover det som er gitt i delegasjonsreglementet.

4. Saker som er vedteke av AU, skal refererast i  fyrste fellesrådsmøte etter at vedtak er fatta.

Gol og Herad sokneråd i møte 15.01.2020

VEDTAK :

1. Gol og Herad sokneråd vidarefører ordninga med arbeidsutval (AU) i perioden 2020-2023. 

2. Rådsleiar, sokneprest og kyrkjeverje utgjer arbeidsutvalet.

3. AU får delegert mynde til å treffe avgjersle som må handsamast raskt og som ikkje er av prinsipiell art  eller har  økonomisk konsekvens for fellesrådet utover det som er gitt i delegasjonsreglementet.

4. Saker som er vedteke av AU, skal refererast i  fyrste fellesrådsmøte etter at vedtak er fatta.

FR-sak 05/20:
BUDSJETT FOR GOL OG HERAD SOKNERÅD 2020

                                                                                                                             Arkiv 112

Saksdokument: 

1. Møtebok Gol kyrkjelege fellesråd sak 38/19 – 28.08.2019 

2. Møtebok frå Gol kommunestyre sak  106/19 – 10.12.2019

3. E-post frå økonomiavdelinga med tilskotssum av 08.01.2020

4. Budsjettforslag 2020

5. Nye betalingssatsar 2020

Dokument 4 og 5 ligg som vedlegg.

Saksopplysningar:

Gol kyrkjelege fellesråd handsama 28.august  framlegg til budsjettforslag for 2020. Forslaget med ei total kostnadsramme på 6 323 600 kr vart vedteke og sendt Gol kommune i samband med budsjettarbeid for kommunen. Det vart søkt om driftstilskot på  4 631 000 kr frå kommunen. 

Tidlegare hadde også Gol sokneråd og Herad sokneråd sitt budsjett. Inntektene på desse budsjetta var stort sett offerpengar til kyrkjelydsarbeidet og utgiftene siste åra har i hovudsak vore blomster og pynt i kyrkja, litt mat til ulike samlingar og andre småe utgifter.  For større innkjøp av inventar eller anna utstyr i kyrkjene , har gåvekonto vore brukt på det som ikkje har vore dekka av fellesrådet. Etter som nå alt er slege saman til eit sokn i kommunen, så må alle tre budsjetta bli samla i eit budsjett. Det vil seia at i tillegg til det budsjettet som fellesrådet la i august, må sokneråda sine budsjett leggast inn. Det forslaget  som de får tilsendt nå er ei samansmelting av alle tre budsjetta.

Endringar frå forslaget som var lagt fram i august til det endelege forslaget de får tilsendt nå:

· Post 18600 innsamla til eiga verksemd er auka med 17 000 kr tilsvarande det sokneråda hadde på budsjettet i 2019 til eiga arbeid

· Samtidig er postane på anna forbruksmaterial, andre driftsutgifter, servering samt refusjon til prostiet auka med til saman 17 000 kr

I november vedtok kommunestyret etter eit benkeforslag at pårørande ikkje lenger skal betala kremasjonsavgifta. Tidlegare har fellesrådet betalt denne avgifta, men sendt refusjonskrav til dei pårørande.  Frå 2020 skal denne utgifta gå frå kyrkja sitt budsjett.  Denne utgifta er lagt inn med 70 000 kr i budsjettforslaget.  Siste åra har antal kremasjonar variert mykje så det kan vera vanskeleg å budsjettere denne  posten.  Kremasjonar vil også truleg auke når det blir gratis.

Tilskotet frå kommunen er 90 000 kr meir enn det som låg i forslaget frå fellesrådet i august.  Fellesrådet har derfor ein buffer for å ta desse auka utgiftene.  Dei andre postane som er endra er undervisning trusopplæring, konfirmantundervisning og inventar og utstyr som til saman er auka med 20 000 kr.  Dette er alle postar som er overskride i 2019.

Betalingssatsane er auka med 3 % frå 2019, men med delvis avrunding for å få summar som er greie. Auken var lagt inn i budsjettforslaget  i august og satsane vart vedteke i møte i august..  

Framlegg til vedtak:

Gol og Herad sokneråd  vedtek framlegget til driftsbudsjett for 2020 med ei kostnadsramme på 6 493 000 kr i samsvar med vedlagte rekneark.
Betalingssatsane er auka med 3% og i samsvar med vedtak i FR-sak 38/19.

Gol og Herad sokneråd i møte 15.01.2020

VEDTAK :

Gol og Herad sokneråd  vedtek framlegget til driftsbudsjett for 2020 med ei kostnadsramme på 6 493 000 kr i samsvar med vedlagte rekneark.
Betalingssatsane er auka med 3% og i samsvar med vedtak i FR-sak 38/19.

FR-sak 06/20:
SLETTING AV BANKKONTOAR OG VIPPS











Arkiv: 170

Saksopplysningar:

I samband med samanslåing av Gol sokn og Herad sokn til Gol og Herad sokn, blir det berre eit sokneråd og ingen eiga fellesråd i Gol lenger.  Fellesrådet består av heile soknerådet pluss kommunal representant.

Når det gjeld bankkontoar så har kvart sokneråd tidlegare hatt ein bankkonto for vanleg drift og ein gåvekonto kvar.  Fellesrådet har eigen bankkonto.  I tillegg finns det ein del bankkontoar for skattetrekk, legat, gravfond, Kamben kapelltomt har sin eigen konto og kyrkjebladet har to kontoar. Desse kontoane er knytt opp mot Gol kyrkjelege fellesråd.  Dei treng å stå urørt, men må knyttast opp til Gol og Herad sokneråd og deira organisasjonsnummer.

Det må takast stilling til kor mange bankkontoar som trengs vidare for ordinær drift for sokneråd/fellesråd. Det har tidlegare vore vedteke å behalde gåvekonto til kvar kyrkje, men spørsmålet blir om det held med ein konto for den daglege drifta. Før var det tre rekneskap og nå blir det eit samla rekneskap. Gåvekontoen har vore brukt ved minnegåver og større gåver som blir betalt inn.  Sokneråda disponerer desse kontoane og brukar pengane ved større innkjøp i kyrkjene. Det må også takast stilling til om pengane som står på driftskontoane på sokneråda skal overførast felles driftskonto eller gåvekonto.

Det finns også 3 Vipps nummer - eit til kvart sokneråd og eit til fellesrådet.  Soknerådet må ta stilling til om det nå trengs meir enn eit Vipps nummer.

Vurdering:

Administrasjonen meiner det er ein fordel å få behalde fellesrådet sitt kontonummer då det er denne kontoen dei fleste leverandørar og dei som yter diverse tilskot har brukt før.  Sokneråda sine rekneskap har vore småe og mest innehalde offer ut og inn, blomster på alteret og litt mat til ulike arrangement i kyrkjelyden. Kontoen til fellesrådet vil då måtte skifte namn til Gol og Herad sokneråd.  Med ei slik løysing kan driftskonto til Gol sokneråd og driftskonto til Herad sokneråd gå ut og alt bli samla på ein bankkonto.  Gåvekontoane skal vera som før i kvar kyrkje.

Når det gjeld Vipps så er det eit spørsmål om folk føler meir tilhørigheit til ein av kyrkjene og om dei vil gje like mykje offerpengar om det er felles Vipps.  Dersom alt blir samla på ein konto, kan det vera mest tenleg også berre med eit Vipps nummer.  Dette bør i så fall heite Gol og Herad sokn 

Framlegg til vedtak:

1. Driftskonto 2324 07 12857 Gol sokneråd blir avslutta og pengane overført til konto 2324 07 12296 Gol kyrkjelege fellesråd sin konto.

2. Driftskonto 2324 07 12873 Herad sokneråd blir avslutta og pengane overført til konto 2324 07 12296 Gol kyrkjelege fellesråd sin konto.

3. Konto 2324 07 12296 endrar namn til Gol og Herad sokneråd.

4. Alle kontoar som er knytt opp mot Gol kyrkjelege fellesråd sitt namn og organisasjonsnummer, får nytt organisasjonsnummer og namn i banken.

5. Det blir eit felles Vippsnummer som heiter Gol og Herad sokn.

6. Det blir teke ein gjennomgang saman med banken kva type konto som løner seg å ha på dei ulike bankkontoane.

Gol og Herad sokneråd i møte 15.01.2020

VEDTAK :

1. Driftskonto 2324 07 12857 Gol sokneråd blir avslutta og pengane overført til konto 2324 07 12296 Gol kyrkjelege fellesråd sin konto.

2. Driftskonto 2324 07 12873 Herad sokneråd blir avslutta og pengane overført til konto 2324 07 12296 Gol kyrkjelege fellesråd sin konto.

3. Konto 2324 07 12296 endrar namn til Gol og Herad sokneråd.

4. Alle kontoar som er knytt opp mot Gol kyrkjelege fellesråd sitt namn og organisasjonsnummer, får nytt organisasjonsnummer og namn i banken.

5. Det blir eit felles Vippsnummer som heiter Gol og Herad sokn.

6. Det blir teke ein gjennomgang saman med banken kva type konto som løner seg å ha på dei ulike bankkontoane.

FR-sak 07/20:
SIGNATURRETT FOR DET NYE SOKNERÅDET











Arkiv: 010

Saksopplysningar:

Ved samanslåing av sokna, måtte Gol sokn (som var største soknet) sitt organisasjonsnummer brukast og det måtte meldast inn endring av namn og få lagt inn dei funksjonane som tidlegare har ligge til fellesrådet  på dette nummeret.  Eit av spørsmåla er kven som skal ha signaturrett.

Signaturrett er ei fullmakt til å opptre, inngå avtaler, ta opp lån og liknande på vegne av verksemda. 

Følgjande val finns for kven som skal ha signaturrett.

	Styret sine medlemmar alene eller saman med andre

· Styret sine medlemar kvar for seg
· To styremedlemar i fellesskap
· Tre styremedlemar i fellesskap
· Styret i fellesskap


	


	Styret sin leiar åleine eller saman med andre

· Styreleiar åleine

· Styreleiar og nestleiar kvar for seg

· Styreleiar og nestleiar i fellesskap

· Styreleiar åleine eller to styremedlemar i fellesskap

· Styreleiar og eit styremedlem i fellesskap

· Styreleiar og to styremedlemar i fellesskap

	


	Dagleg leiar åleine eller saman med andre

· Dagleg leiar åleine
· Dagleg leiar eller styreleiar kvar for seg
· Dagleg leiar eller styret sine medlemar kvar for seg
· Dagleg leiar og styreleiar i fellesskap
· Dagleg leiar og eit styremedlem i fellesskap
Så lenge det ikkje låg føre eit vedtak om kven som skulle ha signaturrett, så vart heile rådet lagt inn med signaturrett og det vart sendt melding til Brønnøysundregisteret at dette ville bli endra når eit vedtak er gjort. Rådet må derfor ta stilling til kven som skal ha signaturrett. 

Kyrkjeverja og leiar i rådet drøfta saka ved nyttår og foreslår at leiar og nestleiar i fellesskap har signaturrett.


Framlegg til vedtak:

Styreleiar og nestleiar i fellesskap får signaturrett for Gol og Herad sokn org nr 976989988.

Gol og Herad sokneråd i møte 15.01.2020

VEDTAK :

Styreleiar og nestleiar i fellesskap får signaturrett for Gol og Herad sokn org nr 976989988.

FR-sak 08/20:
RAPPORT ETTER EL-SYN











Arkiv 254

Saksopplysningar:

Det vart gjennomført tilsyn på det elektriske anlegget både i Gol  kyrkje, Herad kyrkje og på dokumentasjonen vi har i HMS systemet. Alle kontrollane vart gjennomført av Hallingdal kraftnett 4. desember 2019.

Gol kyrkje

Det vart ikkje funne avvik ved kontrollen og saka er avslutta.

Kyrkjeverja informerte om rele som litt før hadde smelta og der elektrikar hadde bestilt og skulle bytte ein del av relea til benkevarmarane som sit under kyrkjebenkane.

Herad kyrkje

Det vart ikkje funne avvik ved kontrollen og saka er avslutta.

Der kom det ein merknad: 

Pass på å få riktig merking i kursfortegnelse  vedrørende overspenningsvern i sikringsskap ved våpenhuset.

HMS system som angår det elektriske

Under revisjonen av HMS systemet kom det eit avvik:

Verksemda må sjå gjennom eigne rutinar for at dei skal vera meir relevante opp imot eigenkontroll/vedlikehald av el-anlegget og i forhold til kontroll av varmekjelder i forbindelse med oppvarming.

Med andre ord var eigensjekk skjemaet vårt ikkje godt nok og han påpeikte også at det bør vera rutinar for å sjå at det ikkje ligg noko på varmeomnane som sit under kyrkjebenkane.

Nytt skjema og nye HMS rutinar på elsjekk har vore handsama i stabsmøte nå i januar 2020 og kjem som eiga sak til fellesrådet. Det har også vore gjennomført kontroll frå elektrikar og termofotografering av sikringsskåp i båe kyrkjene i slutten av desember.

Framlegg til vedtak:

Styreleiar og nestleiar i fellesskap får signaturrett for Gol og Herad sokn org nr 976989988.

Gol og Herad sokneråd i møte 15.01.2020

VEDTAK :

Styreleiar og nestleiar i fellesskap får signaturrett for Gol og Herad sokn org nr 976989988.

FR-sak 09/20:
NY HMS-RUTINE OG SJEKKSKJEMA FOR EL-KONTROLL.

Saksdokument:

1. Nåverande HMS rutine 3.11: Elektriske anlegg – tryggleik

2. Forslag til ny HMS rutine 3.11: Elektriske anlegg –tryggleik

3. Forslag til nytt eigenkontrollskjema for el-ettersyn

Dokument 2 og 3 ligg ved saka.

Saksopplysningar:

Etter el-tilsyn i desember kom det avvik på at vi hadde for dårleg eigenkontroll skjema for el-ettersyn og at vi burde ha rutinar for å sjekke at ingen ting ligg på benkevarmarane under benkane.

Kyrkjeverja har utarbeida nytt skjema i tråd med innspel og informasjon som vart gitt på tilsynet. Det er også utarbeida ei ny HMS rutine for dette punktet.

Både nytt skjema og ny HMS rutine er drøfta i stabsmøte 7. januar og innspel derfrå er teke inn i forslaga.

HMS rutinen er supplert med kva ufaglærte kan gjera, korleis oppretta feil skal dokumenterast og kor lenge sjekklister skal arkiverast. I tillegg er det teke inn eit punkt om termofotografering og hyppigheit av elektrisk kontroll av installatør.

Vurdering:

Det er viktig med gode rutinar og skjema som omfattar alt som bør kontrollerast.

Framlegg til vedtak:

1. Ny HMS rutine 3.11 i tråd med vedlagte dokument vert vedteke.

2. Nytt eigenkontrollskjema for el- tilsyn blir vedteke og teke i bruk ved månadleg kontroll frå februar 2020.

Gol og Herad sokneråd i møte 15.01.2020

VEDTAK :

1. Ny HMS rutine 3.11 i tråd med vedlagte dokument vert vedteke.

2. Nytt eigenkontrollskjema for el- tilsyn blir vedteke og teke i bruk ved månadleg kontroll frå februar 2020.

Arkiv 254

Saksdokument:

1. Avviksmelding datert 26.11.2019

Saksopplysningar:

Fellesrådet skal i følgje 
HMS hovudbok pkt. 2.5 ha rapport om avvik.

Det vart meldt inn avvik 26.11.2019 frå kyrkjeverja.  Ved gjennomgang av dokumentasjon i forkant av el-tilsyn 4. desember, vart det oppdaga at kontroll av el-anlegget av autorisert elektroentreprenør som skulle vore gjennomført i 2017, ikkje hadde vorte gjennomført.

Kontroll vart bestilt og vart gjennomført 19.12.2019.  Det er avdekka nokon manglar på merking av kursar og utstyr, låsing av el-skap samt ein plass niplar ikkje var tetta og ein plass leidningar ikkje var godkjent avslutta. Ein kontaktor bør monterast med betre lufting – har hatt varmgang og ein kurs har jordfeil (varmekabel i Gol kyrkje til vatnet).

Termofotografering som vart teke samtidig avdekka ingen varmgang eller manglar.

Det er bestilt oppretting av manglande som vart funne på kontrollen.

Framlegg til vedtak:

Saka blir teke til orientering.

Gol og Herad sokneråd i møte 15.01.2020

VEDTAK :

Saka blir teke til orientering.

FR-sak 11/20: 
ORIENTERINGAR

· Omorganisering med samanslåing av sokna

Samanslåing av sokneråd har ført til ein del utfordringar etter som vi ikkje fekk behalde fellesrådet sitt organisasjonsnummer.  Blant anna må det setjast opp på nytt i løn- og økonomisystem og her ventar vi på Visma som har stor pågang med alle kommunesamanslåingane.  Takka vera godt arbeid på lønsavdelinga, fekk vi akkurat køyrt løn før den skulle ut.  Alt er ikkje opp og går på økonomi enno på grunn av ventetid hjå Visma.  Det må lagast mange nye avtaler med ein del leverandørar, pensjonsordning, telefoni mm.

Godt samarbeid med kommunen og rekneskapen blir prioritert både på økonomi og i revisjonen slik at vi får revidert rekneskapen for 2019 før behandling i fellesrådet og får rask overflytting til nytt selskap i økonomisystemet.

· Brannvatn Gol

Dette har vore ei utfordrande sak over mange år. Ikkje ferdigstilt enno, men går mot slutten. Ny branntavle med sprinklinga er på plass og det vart også då bytta til nye branndetektorar inne i kyrkja.  Det har kome inn 3 nye endringsmeldingar frå VVS. Desse går på frostsikring rundt anlegget, trykktesting og tetting av tidlegare oppsett sprinkelrøyr og utstyr for å tømme anlegget for oksygen- kondens(sprinkelanlegget er tørranlegg som står under trykk og der vatn kjem inn om nokon av sprinkelhovuda blir utløyst).

· HEKTA lokallag i Gol

Konfirmantane på Gol skal i år på weekend på Lillehammer . Det er ein organisasjon som er tilknytt KFUK/KFUM som heiter HEKTA og som arrangerer konfirmantleirar. Ved at konfirmantane blir medlemer og ved å starte lokallag (som er konfirmantundervisninga), blir det reduksjon av leirutgiftene. I tillegg har dei som arbeider med HEKTA nå ordna samkøyring med buss frå Gol og Valdres til konfirmantleiren.

Gol har stifta lokallag av HEKTA. 

· Tilstandsanalyse i kyrkjebygg (Gol kyrkje)

Det har kome tilbod frå KA (Kirkenes arbeidsgjevar- og interesseorganisasjon) om at Gol kyrkje er plukka ut til å få ei tilstandsanalyse.  Sjølve tilstandsanalyse vil ha ein verdi på ca 50 000 kr, men fellesrådet treng berre betala ein eigenandel på 7000 kr.  Kyrkjeverja har underteikna avtale for å vera med på dette.
· Rapport el-kontroll og termofotgrafering

Det vart ikkje avdekka noko varmgang i sikringsskåp ved termofotografering av desse.  Det vart derimot påvist nokre manglar ved el-kontroll ved gjennomgang av elektrikar på heile anlegget.  Dei fleste manglane går på merking av kursar, manglande brukarveiledning for overspenningsvern og låsing/tilgangar av skåp med merking kva skåp som berre skal kunne opnast av autorisert personale.  Det er også eit par avvik på tetting av niplar og avslutning av noko leidningar. Ein jordfeil på ein varmekabel til vassrøyr i Gol kyrkje er avdekka.

Det er bestilt elektrikar til å rette opp desse manglane/feila.

· Kurs for fellesråd på Ål 22. januar.

Samkøyring til Ål vart avtala.

· Felling av tre ved Gol kyrkje

To store bjørker ved parkeringsplassen ved Gol kyrkjevart felt før jul.  Dei var svært rotne.  

Fellesrådet ber om at dei to bjørkene ved hovudporten til Gol kyrkje også blir felt.

Gol og Herad sokneråd i møte 15.01.2020

VEDTAK :

1. Sakene blir teke til orientering.

2. Dei to bjørkene ved hovudporten ved Gol kyrkje, blir hogd.

EVENTUELT.

Det vart reist spørsmål om fellesrådet skal laga reglar/henstille til folk om å ikkje spa seg inn til graver for å tenne lys og legge på kransar.  Det blir mykje søppel og nokon meiner snøen bør få ligge urørt på kyrkjegardane. 
Eit alternativ er å lage ei spalte i kyrkjebladet om kyrkjegard og der ein ber folk tenke over kva dei set på gravene. Saka må drøftast vidare. 

___________________________________________________________________________

Adresse:
Kyrkjekontoret
Telefon 32 02 90 00
Bankgiro: 2324 07 12296


Gol Kommunehus
           E-post: kyrkja@gol.kommune.no   Org.nr: 976 989 988

